
ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᓱᐃᕗᑦ ᖁᑭᐅᑏᑦ 
ᐊᑎᓕᐅᖅᑕᐅᖃᑦᑕᕆᐊᖃᕐᓂᖏᑦᑕ ᐲᖅᑕᐅᖁᔭᐅᓂᖓᓂᒃ 
 
(ᓯᑎᐱᕆ 15, 2010 – ᐃᖃᓗᒃᑑᑦᑎᐊᖅ, ᓄᓇᕗᑦ) ᓄᓇᕗᑦ ᑐᓐᖓᕕᒃᑯᑦ ᐊᖓᔪᖅᑳᕆᑲᐃᓐᓇᖅᑕᖓᑦ ᔭᐃᒥᓯ 
ᐃᑦᑐᓗᒃ ᐅᓪᓗᒥ ᓇᓗᓇᐃᖅᓯᕗᑦ ᐋᑐᕚᒥᐅᑦ ᒪᓕᒐᓕᐅᖅᑎᕐᔪᐊᖏᓐᓂᒃ ᓂᕈᐊᖁᓪᓗᒋᑦ ᖁᑭᐅᑏᑦ 
ᐊᑎᓕᐅᖅᑕᐅᖃᑦᑕᕆᐊᖃᕐᓂᖏᑦᑕ ᐲᖅᑕᐅᖁᔭᐅᓂᖓᓂᒃ ᑕᒪᓐᓇ ᒪᓕᒐᓕᐅᕐᕕᒡᔪᐊᕐᒧᑦ ᓂᕈᐊᕈᑕᐅᓂᐊᓕᖅᐸᑦ 
ᓯᑎᐱᕆ 22-ᒥ.  
 
“ᓄᓇᕗᑦ ᑐᓐᖓᕕᒃᑯᑦ ᐃᑲᔪᖅᓱᐃᔪᑦ ᖁᑭᐅᑏᑦ ᐊᑐᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ,” ᑕᐃᒪᓐᓇ ᐃᑦᑐᓗᒃ 
ᐅᖃᓚᐅᖅᑐᖅ.  “ᑭᓯᐊᓂ ᖁᑭᐅᑎᓕᕆᓂᕐᒧᑦ ᐱᖁᔭᕐᔪᐊᖅ ᐃᓱᒪᒋᖃᓯᐅᔾᔨᓯᒪᓐᖏᑦᑐᖅ ᓄᓇᕗᒻᒥᐅᑦ ᖃᐅᑕᒫᖅ 
ᐃᓅᓯᕆᖃᑦᑕᖅᑕᖓᓂᒃ.  ᖁᑭᐅᑏᑦ ᐃᓄᖕᓄᑦ ᐊᑐᖅᑕᐅᕙᒃᑐᑦ ᓂᕿᒃᓴᖅᓯᐅᕈᑕᐅᓪᓗᑎᒃ ᐊᒻᒪᓗ 
ᓂᕿᖃᖅᑎᑦᑎᔾᔪᑕᐅᓪᓗᑎᒃ ᐃᓚᒌᓄᑦ.”   
 
“ᒐᕙᒪᒃᑯᑦ ᖁᑭᐅᑎᓂᒃ ᐊᑎᓕᐅᖅᑕᐅᖃᑦᑕᕆᐊᖃᖅᑎᑦᑎᓂᖏᑦ ᐱᔪᓐᓇᐅᑎᖃᕆᐊᖃᖅᑎᑦᑎᓂᕐᓗ ᖃᓪᓗᓈᑦ 
ᓄᓇᖏᓐᓂᕐᒥᐅᓄᑦ ᐊᑐᖅᑕᐅᔪᒃᓴᐅᑕᐅᔪᓂᒃ ᐃᓄᖕᓄᑦ ᐊᑲᐅᓐᖏᑦᑐᖅ, ᖁᑭᐅᑎᓂᒃ ᐊᑐᖃᑦᑕᕐᒪᑕ 
ᐊᖑᓇᓲᑎᒋᓪᓗᓂᔾᔪᒃ, ᑭᓯᐊᓂᓗ ᐃᑲᔫᑕᐅᕚᓪᓕᓐᖏᖢᓂ ᐸᓖᓯᒃᑯᓐᓄᑦ ᐅᕝᕙᓘᓐᓃᑦ ᑕᖅᑲᒃᑯᓄᖓ 
ᓄᓇᕗᒻᒥᐅᓄᑦ.”  
 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᓇᓗᓇᐃᖅᓯᓯᒪᕗᑦ ᐃᓄᐃᑦ ᐊᖑᓇᓱᒍᓐᓇᖅᑎᑕᐅᓂᖏᓐᓂᒃ 
ᐱᔪᓐᓇᐅᑎᖃᓐᖏᓪᓗᑎᒃ ᓚᐃᓴᖃᓐᖏᓪᓗᑎᒡᓘᓐᓃᑦ.  ᑕᐃᒪᓐᖓᓂᑦ ᔪᓚᐃ 2003-ᒥᑦ, ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᑦᑎᒎᖅᑐᒥᒃ ᑎᓕᐅᕈᑎᑕᖃᖅᑐᖅ ᓄᖅᑲᖅᑎᑦᑎᓯᒪᐅᒻᒥᒃ ᖁᑭᐅᑏᑦ 
ᐊᑎᓕᐅᖅᑕᐅᔭᕆᐊᖃᕐᓂᖏᓐᓂᒃ ᐱᔪᓐᓇᐅᑎᖃᕆᐊᖃᕐᓂᓕᕆᔪᓂᒡᓗ ᖁᑭᐅᑏᑦ ᐱᖁᔭᕐᔪᐊᖏᑦᑎᒍᑦ 
ᐃᓗᐊᓃᑦᑐᓂᒃ, ᓄᓇᕗᒻᒥᐅᑦ ᐃᓄᐃᑦ ᖁᑭᐅᑎᓂᒃ ᐊᑐᖃᑦᑕᖅᐸᓴ ᐊᖑᓇᓱᒍᑎᒋᓂᐊᕐᓗᒍ. 
 
ᓄᓇᕗᑦ ᑐᓐᖓᕕᒃᑯᑦ ᐃᓱᒪᖃᖅᑐᑦ ᖁᑭᐅᑎᓕᕆᓂᕐᒧᑦ ᐱᖁᔭᕐᔪᐊᑦ ᐃᓕᖅᑭᒃᑕᐅᓯᒪᔭᕆᐊᖃᕐᓂᖏᓐᓂᒃ 
ᓄᓇᕗᒻᒥᐅᓄᑦ, ᓱᓕᓂᖅᓴᐅᔪᒥᒃ ᐊᒻᒪᓗ ᐃᖏᕐᕋᑦᑎᐊᕈᓐᓇᖅᑐᒥᒃ ᐱᖁᔭᕐᔪᐊᖅᑕᖃᕐᓂᐊᕐᒪᑦ ᓄᓇᕗᒻᒥᐅᓄᑦ. 
 
ᐃᑦᑐᓗᒃ ᑎᓕᐅᖅᑐᖅ ᓄᓇᕗᒻᒥᐅᓂᒃ ᐅᖄᓚᖃᑦᑕᖁᔨᓪᓗᓂ ᓄᓇᕗᑦ ᑭᒡᒐᖅᑐᐃᔨᖓᓄᑦ ᓕᐅᓇ ᐊᒡᓘᒃᑲᕐᒧᑦ 
ᓂᓪᓕᐅᑎᖃᕈᓐᓇᕐᓂᐊᕐᒪᑕ ᐃᓱᒫᓘᑎᒋᔭᒥᖕᓂᒃ ᖁᑭᐅᑏᑦ ᐊᑎᓕᐅᖅᑕᐅᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ 
ᐃᑲᔪᖅᓱᖁᓗᒍ ᑕᒪᓐᓇ ᐱᖁᔭᕐᔪᐊᖅ ᐲᖅᑕᐅᔪᒪᓂᖓᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ ᐅᓇ: 
 
ᑭᐅᕆ ᒪᒃᓚᔅᑭ 
ᐊᐅᓚᑦᓯᔨᐅᖃᑕᐅᔪᖅ ᑐᓴᐅᒪᔪᓕᕆᔨᒃᑯᑦ  
ᓄᓇᕗᑦ ᑐᙵᕕᒃ ᑎᒥᖓᑦ 

